
‘AYA CHALHKATNA’ UKXTIN
‘AYA LATS’O'NU’ LAKA PAMAP’A’SIN

JU CHIBINTI Ihi mapaxan, lhi mo’slan chay ma’osuy ju lhu Ihamap’asin pulaktanun xa Ihi
La’at'uy xa ‘Ay Alhiki ju ix nabin Lhi'ay ki Lakat’'unk’an, ju ix maklakata Lakla’acha’an,
Lakla’acha’ank’an chay ju Tatamaka’ulh.

Ju ix kilhtu’ manikantalh ju ‘ay’ats’o’c chay najun ‘Ay Alhiki ju ix nabin Lhi'ay ki
Lakat'unk’an.- ‘Aya Cha’a’ Pumap’a’sin.

ANDRES MANUEL LOPEZ OBRADOR ‘Ayamap’asini’ Lhi'ay ju ix nabin Lhi'ay ki
Lakat’'unk’an, ju tabilanalh chux lapanakni amak’atsay:

Ju’Ay Cha’a’ ix Puta’aysto’ni ju Lakatayananin, ki mak’ats’anilh ju awint’’
TAULAN CHIBINTI

"JU XA ‘AY TA'/AYST'O’'NI IX NABIN LHI'AY KI LAKAT'UNK’AN, NI ALHIJUNKANTA
LAKA LHAMAP’A’SIN JU LHI LA'AKISIP’UXAMAKAUKISI IX NABIN JU XA ‘AY ALHIKI"
JU IX NABIN LHI'AY KI LAKAT'UN'AN CHAY P’ULHNA TA ULALH JU CHIBINTI JU IX LI
CHUXK’AN LAKATAYANANIN JU KIN MAP’A’'SINI'AN, TA NABILH JU MAPAXAKALH,
MO’SLANIKALH CHAY MALA’MIXIKALH JU IX NAJUN JU LHILA'AT'UY LHAMAP'A’SIN
IX ANU ‘AYLHAMAP'A'SIN IX ANI JU IX LHI'AY KIN LAKAT'UNK’AN CHAY KANABILH
JU IX MAKLAKATA KIN TAMALA’ACHA’ANK’AN CHAY JU TATAMAKAULH

Ju x’aman lhamp’a’sin. - Mapaxakalh ju ats’o’nut ju xa p’ulhna, xa lhila’at’'uy, lhila’at’at’i
chay lhila’akisi; xa pupitsi Ihila’atam, Ihla’at’'uy, lhila’at’at’i chay bachu ba chabayk’a ix
nabikantalh Ihila’akisi , Ihila’atujun chay Ihila’atsajin ju ix nabin Pulakatam A, ju ats’o’'nut xa
p’ulhna, lhila’at'uy, laka xatapupitsi p’ulhna, lhila’at’'uy, lhila’at'utu, lhila’at’ati, lhila’akisi,
Ihila’achaxan, Ihila’atujun chay lila’atsajin, chay lhila’at'tutu Pulakatam B, chay ju ats’o’nut
xa p’ulhna ix nabin Pulakatam C; mo’slanikan ju la’atam ats’o’nut Ihila’achaxan; la’atam
ats’o’nut lhila’at’'uy ju ix pulakni ju putsi lhila’at’'uy, Ihila’akisi, lhila’achaxan, Ihila’atujun ka
ulakana’ tan ka taylhi'ana’ ju aput’e’ente, la’atam ats’o’nut ju ix pulat'uy tan antalh ju xa
pupitsi lhila’atsajin chay ju pupitsi Ihila’akaut’'uy chay la’akaut’'utu ka ana’ laka Pulaktam A;
la’atam ats’o’nut ju xa la’at’'uy ancha ka ana’ ju xa pupitsin lhip’ulhna chay ancha ka ana’
lhila’at’'uy, lhila’at'utu, Ihila’at’ati, Ihila’akau, lhila’akautam chay lhi la’akaukisi chay ka
ts’o’ulakana’ ju tan an lak ali’ xa Pulaktam B; ju ats’o’nut Ihilakat'uy chay lhilakat'utuJU
Pulaktam C; chayPulaktam D, la’'mixikalh ju lhila’at'uy ats’o’nutju ix junitan pupitsi
lhila’atujun chay wa x’amancha ju ats’o’nut ju ix Pulaktam A, ju chux Ihila’at'uy
Lhamap’a’sin ix nabin ‘Ay Lhamap’a’sin ju ix nabin ju ni ix Lhi'ay kin Lakat’'unk’an, ju
chuncha tamakaulh

Xa’aput'e’enti lhamap'a’sin 2°. Ju ix lhi'ay la’acha’an bana ba yucha jantu alin ala’atam,
Ihakapu’an ju laka ix atapast’ak’at chay ju ix'alaka'inti.



Ju ayla'acha'an pakxanta ju ix’atsukunti chay lhu lakla'acha'an takut’ili ix Ihi chux
lakla'ach'an, tan Ihi Ihu t'aukan ju ma'anchach tabilanalh aksni jantuka' ix tachin labanan
ani lakinlakat'un'an, chay batach, talhi ch'alhkathan chay ta masut'ajun ju tan
atalanininkan, tachi'oxi kata'ulakalh, laka talhaja, ix'alaka'inti chay lakalhilakchibinti.

Ju la'acha’'an kin tamala‘acha'an ju yu'uncha ba lakatami tabilanalh, tama'ch'alhkatnan
chay ta pakxanta ju ix ukxtin'an chay ju ix mats'abalanti atsukunti

Ju ixlhamap'asin tapakxanta ju la'cha'anixni tas kalalhimispaya'u kanonau lhitakut'li ‘aya
Ihimats'abalanti ju ixlhi'ay la'acha'an ju chuncha ba'lntam chun la'ach'anixni kajuna'. Ni‘ox
alakmispakalh ju lakla'acha'an task'ini ni kalhakapu'ankalh tachu najuntach ju ani ats'o'nut,
Ihilakatapast'ak'at chibinti, ju tabilanalh chay tas lalhimispaya’u

La'amispakan ju la'acha'nixni tachibinin atumpa chibinti ni alin ju ix'alaka'inti'‘an chay ju
ix'alit'an tachu najuntach ju xalhamap'a'sin.

A. Ju ani ‘Ay Lhamap’a’sin ‘oxi ka pumispay chay na basaliju ix la’cha’anti ju lak
la’acha’anixni chay ju ix akstu kata nabiya’ ju ix atapast'ak’atk’an chay ju
chuncha ix akstuk’an yepu Teurenesin eijti te’seijre ta teguatsi etse, tet+
tirantipuapua taj+mua:

I. Katanabi tachu Ihijunch aksni alin ju ixlhama'an'an tachu najuntach ju
lakalhamap'a'sin, katalhitacha'anxtami ixlakata tas katalhinabilhch ju
ix'atsukunti‘an, ixlhajaka ju tumin, Ihka'ulaka ix'ukxtin'an chay ju ixk'atan'an.

Il. Katanabi chay kat'a'aya tachu pulhijunch aksni alin ju ixlhama'an'an, tachu
najuntach ju lakalhamap'a'sin, jantu xamati' katalhima'chapulh chay
katalhistaklh ju cha'olun. Ju Ihamap'a'sin kanona' tasmalhch ju lhama'an
ixlhi'a'stu'an, tas katalhila'oxilhch chay tis chabaych ju lay kanabi.

Ju amap’a’sinti kin t'amala’acha’an’an xa'ukxtin kajuna' xapumatan ju
macha'an la'acha'anixni tachibinkan atumpa chibinti tachu najuntach ju
Ihamap'a’sin

lll. Tachu najuntach ju ixlhamap'a'sin‘an katanabi ju tachu ix'alaka'intich'an,
tachu tapulhka'ulaych ju ix'ukxtin'an, ni lay bachu' katama'tabi ju t'akunin ni
ba'lntam chun ala'ts'inkan tachu jo'atni, kamuktaxtukalh tachu najunta ju
xalhamap'a'sin chay bachu ju lakchibinkalh ata'oxinti. Ju ixlhamap'a'sin ju
la'acha'anixni jantu kanona' tas kalhi'ukx'ana' ju lhka'ulay aksni ta ts'astui
ix'ukxti'an.

IV. Kalhistajkalh chay kat'a'aya ju ix'alaka'inti'an, ixchibinti'an,
ix'atalakpast’ak’at'an chay chux ju pula'amispakan. Bana bachun ju tanabi

chay ju talhich'alhkatnan, ju tala'ayay ju la'atamin la'acha'an ju tachibin
atumpa chibinti tachu najunta ju Ihamap'a'sin.

Ba ta anchach katachibinilh la ixchibinti'an, kat'a'aya, ka lhi'atalaninkalh chay
ka Ihi amak’atsanankalh laka ma’at puchibin, ju nomputum ni yuchach ju
pumispakan chux ju tijlhu la‘acha'an ju alin ani Lakat'un, bachu ka alilh ju
lhamap'a'sin junta tso'kanta ni alin tijlhu lakchibinti chay lani lay
kachibininkalh ba ta‘anchach kaba.

Kama’tanu tachu najunta ju xa’aput’e’enti lhamap'a'sin 3o ni ba'tam chunch ju
kijnan kanabiyau u lhinaju ka ts'o'ulakalh ni ma'task'iniya'u ni kamasukalh
laka pu'atalanin ju kin'alaka'inti'an, kinchibinti'an chay lani tas katamasuya' ju
atalaninti.

Kat'a'aya, katanabi ni lay katalhitak'uch'u tachu ju ach'itin u atumpa ju
tamispay ni talhitak'uch'ui chay ju kats'an'alh ju at'akununin ju kata la'ts'ilh ju
xa sast'i ju xa'anatin, akxni tsukucha as'at'a chay akxni kapaxakana ju xanati.
Alakmispakan ju lapanakni ju ak’'uch’ununin, chux ju tamispay ixlakata ju
ak'uch'unti.

Katalhistajka chay katala'oxi junta tabilanalh chay kala'ts'inkalhtach
tapaxa'antalh ju atsukunti chay kin ta'ilhtunk'an la kinlakat'un‘an, chay
Ihakapu'ankalh junta alin ixlakat'un'an ju la'achanixni junta tanabi ju ix alit'an
yuchach ju mispay ju Ihamap'a’sin

Kamakaulh, tachu pulhijun ixlakata ju ixlakat'un'an, ni kalhistakli chux ju alin
la'ixtala’acho'o'an ju lapanakni tachibinin atumpa chibinti, ba yuchi jantu junta
Ihi‘alhts'okan, jantu katachapalh palay ju lakat'un tachu najuntach ju
Ihamap'a'sin. Ixlakata nima ju la'acha'anixni lay katalhitachch'anxtami tachu
najuntach ju lakalhamap'a’sin.

Ju la'acha'anixni tachibinin atumpa chibinti katasakstulh xa pumatam ju
kakilhp'ulhtaya laxa'a'tsulh la'acha'an tachu najunta ju ata'oxinti ixlakata ju
paridad de género chay ju tijlhu alaka'inti ju najunta lakalhamap'a'sin.
Lhamap'a'sin kanona' tijuch ju kanabiya' ju katamaka’ana', ixlakata ni palay
ox kalhixajcha ju ix'alaka'inti'an, aksni talhka'ulay ju ix'ukxtin'an ix'a'stu‘an.
Ma'osukanta ats'o'nut

Kamokonikalh ni lay kama'tanu ju laka jurisdicciébn ju laka Estado,
kanabinikalh kuenta ju sistemas normativos chay ju ix'especificidades ixlaka
alaknabinti tachu najunta ju lhamap'a'sin.

Ju lapanakni tachibinin atumpa chibinti ka'alina’ ju kamala'pusuniya’
la'ixchibinti, a'lhteyjunin ixlakata lhamap'a'sin chay ju peritas ni tapakxanta
atalaninin lhamap'a'sin u tachibinin atumpa chibinti, ju tijlhu laklhamap'a'sin,

ju perspectiva ixlakata género, chay tijpalhu alaknabinti chay ju tijpachux
chibinti alin.

Kama'tanuni'u ju kin tala'cha'ank'an, ka Ihitach'ixli la ix tach'an tan ju ix
Ihich'alhnatk'an ju talhaja, chux lapanakni chay kinta'ilhtun, ju laka ta'akninin
tan t'aunau chay ju kak'iwin tacha najun ju alhiki Inamap'a'sin.

Kalaksakmikalh ixlakata ju laklhamap'a'sin u administrativas ju
katanabiputunkalh, aksni lay kata'a'lhteyjununlh u katasu ju ox nabita
la'ix'atsukunti u la'ixtala'acho'o, ju ani puxkokan ni kala'a'i u ka'alilh la'atam
ata'oxinti.

Ju asakmin nabikan ju lapanakni tachibin atumpa chibinti ka nabikana' tachu
najunta ju Ihamap'a’sin.

Aksni ju ata'oxinti administrativa puxkajui alhteyjunu' ba pumatam lapanakni
ju yuch kamapalaya’ ju asakminti ju kanabikana'.

Ju lapanak chay moral ju puxkajui ixtalhaja’ ixlakata ju ata'oxinti
administrativas ju xataxtui aksni nabikalh ju asakminti ka xt'a'a’ ju alhteyju ju
la'acha'anixni ta chibinkan atumpa chibinti tachu najuntalh ju Ihamap'a'sin.

Ju la'acha'anixni ta chibinkan atumpa chibinti ba yu'unchach lay kata
Ihichibijmaj'ana’ laka 'aya cha'a’ puchibin ju antu 'oxi ta lhibilay tacha najunta
ju ani pamap'a'sin. Ju lhamap'a'sin ka nauna' tach ka lhi tamakauna', ju
tuchini chibinti chay tailhtun ka ulakana' aksni ka chibijmaj'ankana’.

Ma'osukanta ats'o'nut

B. Ju

Federacién, ju entidades federativas, ju xa'a'tsulh la'acha'anixni chay ju

laklakat'un ani 'Ayla'acha'an México, katanabiya' tachu najuntach ju laklhamap'a'sin
junta amispakan ju la'acha'anixni ta chibinkan atumpa chibinti chay ixdesarrollo
integral, tachu ix alaknabinti, ju ixlakata chux ju alin la'ixtala'acho'o'an ni ba yu'uch
lay katach'alkatnalh.

IxIhi yuchach, ju ukxtinin kata lhich’alhkatnan ixlakata:

Kanabikalh ju ixt'a‘ayanti ju la‘acha'an ni lay palay ox kajunlh ju atsukunti
chay palay ox katalalhi'alh, kapastajkalh ixlakata ju ixt'a'ayanti ta basalh
katalhajalh chay ka'a'lhteyjununkalh ixlakata ju agroecologia, ixlakata ju
ma'ania ach'ananti, ju palay task'ini yuchi ju ixlakata ju xauti, ju ma'ania
xat'in, ju ach'ananti chay ‘ox kalhich'alhkatnankalh lakat'un chay jantu tu'u
kata Ihiya'ulh ju t'un quimicos.

Ju lhamap'a'sin najunta tach katalhi a'yxt'o'a’ chay ix'ata'ayanti ixtumin ju
la'acha'anixni ta chibinkan atumpa chibinti chay lani bachu' la'amispaya’ ju

Ihich'alhkat comunitario ni chunchach ju ix'alaka'inti'an ni ba chunch
talhich'alhkatnan.

Ka'ulakalh ju chibinti laka normas chay tas kalhinabikanach, ta ba'lhtam chun
kajunlh aksni ka'axta'nikalh tu'u' ju la'acha'anixni tachibinkan atumpa chibinti
ni yu'uncha katapuch'alhkatnalh ju tumin.

'Oxi kalhakap'u'ankalh ju xa lhimispakan chay ka lhista'kalh ju xa lak'ilhtun ki
nabink'an, ju xa tailhtun lakajatapast'ak'at kin chux'an, ju atalaninti chay ju
masuya'u kinchux'an ju talak'ilhtun lak ma'anin ix nabink'an lak la'acha'anixni
tachibinkan atumpa chibinti, tas najuntalh ju Ihamap'a'sin.

Ka'elhtasukalh ju amalaninti indigena, intercultural chay plurilingte, ni:

a) Ju amasunti ats'o'nut chay ju atalaninti kalina’ ma jantu kata'achinina'
chay katamasuya' ju alaknabinti chay ju chibinti;

b) Juixnabika atalaninin chay ju ix'amalanininka la'acha'anixni;

c) Ka'alilh la'atam sistema de becas ixlakata'an ju lapanakni tachibinin
atumpa chibinti ni kata'atalanin;

d) Kalhichibininkalh ju programas educativos bilinglies, ju laxamétodos
pu‘amalaninti chay tas kapulanikalhch ixlakata la'acha'an’an, chay

e) Ju amabasalanti at'a'ayanti ixlakata ju programas pu'amalaninti ju
kala'amispakalh chay ka'a'lhteyjunulh la'ixlaknabinti'an ju la'acha'anixni
ni na lhitapalhni ju Ayla‘acha'an; bana ba chun ju ixmalakasuka ni ox
kalalhi'ankalh, jantu ba'aya' kaxkaya' ka'ala'ts'inkalh.

Ju kabasalikalh ni kata'ama'lhtayanalh ju ak'uch'unti kaya'ukalh junta
k'uchuk'ununkan ma del sistema nacional junta katach'alhkatnal ju
perspectiva intercultural chay lani ka'amispakalh ju ix ma’ani’ak'uchunti'an.

Ka'elhtasukalh ni kaxta'nikalh 'oxi bayti tachu lhismanitach, palaych ju
ala'ts'inkalh as'at'an.

Ju 'ox atsukunti ka axtaknikalh ju la'acha'anixni ta chibinkan atumpa chibinti
chay bachu ka axta'nikalh junta la'astanalh chay ta'amanankan, ka nabikalh
Ihich'alhkat ju basalh kamapalanankalh junta kayaukalh cha'a’ ni ka alilh chux
ju ma'task'inikan laka la'acha'an ni 'ox kata'atsuntsukulh chay ix'alaknabinti,
atalapastaka chay ju ixpuchalhkatnat.

Ka'elhtasukalh ni bachu' katama'nabi lhich'alhkat ju cha'olun, batam chun
ka'at'ala'ts'inkalh ju la'ixt'a’ayanti ju la'acha'anixni ta chibinkan atumpa
chibinti; kaxta'nikalh ju atalaninti, ka'alilh ixlakat'un chay kamasu ni ix'anu’;

kachibinilh  lakatalhabat, kamasukalh chay kalaka'ikalh ju najunta
lakaderechos humanos.

Ka'elhtasukalh chay kapakxalh ju red de comunicaciones ka'alilh sast'i tii ju
palhtan chay palay Ihu kanabikalh, ka'alilh ju tii artesanales, radiodifusién,
telecomunicacion chay palay ay internet.

Ka ulakalh chay basalikalh ju 'ox astukunti ju la'acha'anixni ta chibinkan
atumpa chibinti ni katapuch'alhkatnalh, katalhinaulich, ni ka alilh ix'at'a'ayanti
chay katalhistaj ix medios de comunicacién, telecomunicaciones chay ju
sast'i taxto'o ni ka'elhtasukalh ju espectro radioeléctrico chay ju redes e
infraestructura, ni katachibinilh ixchibinti'an chay katalaknabi.

Kach'apakalh tailhtun chuncha ju la'acha'anixni ta chibinkan atumpa chibinti
bachu katatanuchalh ju medios de comunicacién ju chuncha bachu
katalhitach'ixli, batam kalala'ts'iu, jantu ba'aya' katalatsi' ni ox katasulh ni alin
tijlhu alaknabinti.

Ka'a'lnteyjunulh ixlakata ju tuchi lay kataputa'elhtaxtu'alh ju la'acha'anixni ta
chibinkan atumpa chibinti ni lay talhajalh ju tumin, ni lay ka'alilh ju
Ihich'alhkat, ka'axta'nikalh ju sast'i puch’alhkatna ni lay palay katalhaba ju
Ihich'alhkat, chay ju astan lay eyxtam katast'a ju tuchi xatamaxtuych.

Kanabikalh ju kalaklhistajkalh ju ta'an ch'alhkatnin laka ay la'acha'an u
alakatam lakat'un, taskini:

a) Ka'alakmispakalh tachu tala'ayxt'o'a ju lapanakni ju tachibinin atumpa
chibinti ju ma'ania tabilanalh la ix la'acha'an'an chay ju lapanakni ba ix
tachintalh ani lakat'un;

b) Ka'elhtasukalh ixlhamap'a'sin ju lapanakni ju ta ch'alhkatnan ju lakakux,
ju tamach’alhkatnan laka cha'a' chay ju jantu a'tsay ju ixlakatunak;

c) 'Ox kaalilh ixt'atsukunti ju cha'olun, bachu ka'alilh juprogramas
especiales ixlakata atalaninti chay lani 'ox bayti ju as'at'an chay ts’alanin
ju ba ta chintalh;

d) Katalhistaj ni oxkatala'tsi ni alin ix la’cha’anti lapanak, chay

e) Kalhichibininkalh, ni kalakmispakan, kamak'atsakal ixlaknabinti'an chay
kintanabikuenta ju chuncha katama'tanukalh junta cha'anachalh
amak'atsanti chay ka alilh ju lhich'alhkat ju chuncha katakut'ililh ju
tabilanalh laka cha'a’ ju chuncha chux lakla'acha'an.

Ju Ihamapa'sin bana chun tachu talhilanitach ju lapanakni tachibinin atumpa
chibinti ju anch tabilanalh chay ju ba taminatacha alakatam ka'ala’amispakalh



ni amacha'an ani chay katanabi tachu talhilanitach ni tanabi ju ta tukanch
tamintacha.

XIV.Ka'asakmininkalh ju la'acha'anixni junta chibinkan atumpa chibinti aksni
kapastajkana' ixnabika ju put'a'ayanti ixlakata chux la'acha'an, ix xa'atsulh
la'acha'anixni chay, aksni latsin ju la'cha'an ju 'Aya la'acha'an México chay,
kamo'slakalh ju laka'alhiki ixlakata ju kalhitach'anxtamikalh.

XV. Kanabikalh ju consultas chay laka'achat kalak'a'lhteyjukalh ju la'acha'anixni
tachibinin atumpa chibinti, ju Ila'ix'instituciones pu'ala'amispakan, aksni
jantuka’ ama'lhtayanankan chay nabikan ju medidas legislativas u
administrativas ju lay kamapaxalh ju la'ix'atsukunti u la'ixtala'acho'o, tachu
najuntalh ju pupitsi lIhamap'asin XllI laka A ju nima Lhamap'a’sin.

Ju 'Aya Cha'a' junta Ta'axt'o'a Lakatayananin ani Lakat'un, ju Cha'a' Ta'axt'o'a
Lakatayananin Ihi Ani La'acha'an chay ju xa'atsulh la'acha'anixni, junta cha'an ju ix
Ihi ukxtin'an, kata'ulaya' lhi'amapalan kata ma'lhtask'iniya’ chay ta'ulay ju ix
chibinti'an, chay tacha kalakch'apakana', ju chunch ju la'acha'anixni tachibinin
atumpa chibinti kata lakch'apalh laka ix lhich'alhkat'an ju ma'talhsk'ini la‘acha'an
tachu najunta ju lhamap'a'sin.

Ju anto to’o kalaninilh ju ix la’cha’anti ju ts’o’ulkantalh ju ix nabink’an kin
tamala’acha’ank’an, ju la’acha’anixni chux ju lakla’acha’an, bachuchun lhitapalay ju
ix atsukunti’an ju tach najuntalh ju Inamap’a’sin

C. Ju Lhamapa'sin lakmispay ju la'acha'anixni tachibinin atumpa chibinti chay ju
tatamakaulich, ba ta kintalhimispakanan, ni ma'tanumau ju lhu alin ani 'Ay Lakat'un.
Ka pakxana' ju la'cha'an ju najuntalh laka lhamap'a'sin, ju chuncha namasabalikanix
tach'ixni la'acha'an ju tachu najuntalh laka Lhamap'a'sin, ju chuncha bachu
alhimispakan kata |hita'a'tayjuya’ ix akstuk'an chay ba 'ayxtami ka junau ani ix |hi‘ay
la'acha'an.

Ju la'acha'anixni ju tatamakaulich tamintachalh lakla'acha'an'an ju continente
africano chay tatamakaulh ani lakat'unk'an ni ma'ania ta mintacha tus época colonial
yu'unchacha talhimin ixlaknabinti'an tamin ju ix tala a'axt'o'a chay ta k'atsay ni tam
talhibilanalh ani lakat'un.

Ju la‘acha'anixni tachibinin atumpa chibinti chay ju tatamakaulich tapakxanta jaxta'ni
ta'a'tayjun ju lhamap'a'sin, lay chibima'an, bachu ka pakxalh ju laktamajutalh. Ta
pakxanta ali lIhamap'a’'si:

I. Talhistajka' ju pumispakan, ix'ats'ukunti, kin jalak'ilhtuntian ju chux kin
laklanit'an ju bachu tala”ilhtun ju ix'anu'an, tachu najunta ju lhamap'a'sin;

II.  Ju Ihichibinkan, lhilakmispan chay katalhistajka ju ix'atalaninti, katanaulich ju
xatapasay ma'anchich chay lani ju tijlhu alin ju alaknabinti laka ‘ay



La'acha'an, ju yucha ma'nukalh laka pu amasunti laka chux atalaninti alin
lakSistema Educativo Nacional, chay

lll. Katanabikuenta junta nabikan chay ta tso'nukalh, ju amak'atsanti, ju
tamakxtumin ats'o'nut, ju tats'o'nunti chay ix alhiki Ukxtin, ju chuncha
pujamap'a’'sinti kata ulaya' tachu ka ulhtukana' ka ts'o'ulakalh tachu kin ta
Ihimispakanan chay tachu lakbilau.

D. Ju nima Lhamap'a'sin mispay chay Ay La'acha'an Ka'elhtasukalh ni bachu'
katama'nabi lhich'alhkat ju cha'olun tachibinin atumpa chibinti chay ju ba
tatamakaulh ba'lntam chun ka'at'ala'ts'inkalh ju ali'itni, ju Ila'ixt'a'ayanti ju
la'acha'anixni; kachibinilh lakatalhabat, kamasukalh chay kalaka'ikalh ju najunta laka
derechos humanos.

Ala'miskan chay basalikan ixlhamap'a'sin ju as’at'an ju ts'alanin chay ju ba
tatamakaulich 'oxi ka alhakapu'ankalh, la ix chibinti'an ju chuncha nomputun ni
basalh lhakapu'antaukan ju ix la'cha'anti'an , laka atalaninti, 'oxi katatabilh, laka
sast'i atalaninti, 'aytailhtun, jutalak'ilhtun, ju 'amanti, lhitama'a'un laka lhich'alhkat
chay ali ju ka tasuchalh. Bachu, kabasalikalh ju ix atsukunti, jantu ba
‘ayakala'ts'inkalh chay antu kalalasakalh, ju ix Ihi lasat t'ak',katala'ts'inklhi'alh laka
tatampujun ju ix Inimispakan laka talak’ilhtun.

Ju Federacién, ju lak'entidades federativas chay ju xa'a'tsulh la'acha'anixni katanabi
tachu najuntach ju laklhamap'a'sin ju la'amispakanta lakaConstitucién, ju chunch
laych kalhi'alhts'ajukalh ju ala'aso'st'anti, ixlakata ju ixlakatuna, ka'ama'lhtayanankalh
tachu tajunitach ju la‘acha'anixni tachibinin atumpa chibinti chay ju tatamakaulich.

Ju lhamap'a'sin Ihichibinin ju normas chay ta kalhichibilh ni basalh kamuktaxtukalh ju
chay ni kamuktaxtukalh ju sast'ich lhamap'a'sin la'amispakanta ju la‘'acha'anixni
tachibinin atumpa chibinti chay ju tatamakaulich.

Ju chux Lhamap’asin alin ju lakalaklhamap'a'sin ju laka entidades federativas,
kanabikalh ju ta kaputach'antakalh chay tas Ihich'alhkatnanach ni lay ox kalhixajcha
chux ju tuchi Ihichibinkan ju ani, ju ta tach'alhkatnan ju pumatamin.

Jantu jun'alhita

Pulhnan.- Ju nima Lhinajun taxtuya aksni katapasaya' ala'atam abilhchan ni
pumak'atsan lakaDiario Oficial de la Federacion.

Lhila'at'uy.- Aksni katanuya ju nima Lhinajun, kama'osukana' chux ju jantu‘oxi taylhi‘an
ju ta'a'tayjun tachu najun aju ani sast’i Lhinajun.

Lhila'at'utu.- Ju 'Aya Ta'axt'o'ni Lakatayananin, laka la‘anajas p'uxam bilchan aksni
tsukutach ani Lhinajun, ju a'tam kamaxtupalhkana' a la'atam lhamap'a'sin, tan batami
kanauna' chay kalhakapu'ana' bachu' taulan Ihamap'a'sin tan la chibijmaj’ankan.



Lhila'at'at'i.- Ju 'Ay Ukxtin ka lhinona' ka mala'mixikalh ju lhinajun ju tuchi ka ulhtukalh
laka alhiki administrativas, ju chuncha kamasabali ju lakatampujun ju ix talhaban ju
la'acha'anixni tachibinin atumpa chibinti chay ju tatamakaulich ju pumispakan ju ani alhiki;
chabay an ju naju a la'anajas bilhchan ka tsukukanacha ka puch'alhkatnankana' ani
Lhinajun.

Lhila'akis.- Ju ta chalhkatnin ixlhila'at'utu ukxtinin, la ix Ihich'alhkat ka
la'ts'inlhi'ana'tuchini kamapaxayanta ju ix Ihamap'a'sin ka naulh li kitnan pakxantau kin
ta'ayxto'nik'an ju kin Ihichalhk'atk'an ju chux la'acha'ank’an, kinlakla'acha'ank'an chay ju
tatamakaulh, ju chuncha tach lakas'in chux ju ix lhi'ay ani lakat'un tachu najun ju
Lhamap'a'sin, ju tacha amispakan li tapakxantach ju ix la'cha'anti chay alin ju ix
lakatampujun la ix la'cha'anti, bachu laka la'anajaks la'ap'uxan bilhchan, tacha pu
tsukumintachalh ani Ihamap'a'sin ka taylhi‘ana' ju ani Lhinajun.

Lhila'achaxan.- Ju ma'osukalh Ihamap'a'sin ju xataxtui aksni maxakalh lakchibinti ni
Lhinajun, ka ta ulhtuya' la ixtumin ju Cha'a’ ta tacha'an ju tanabi Ihamap'a'sin, lisna tu'u’ ka
ta mapaxaputuna ju alhijunkanta, kata ulhtuya' tachu najunta lhamap'a'sin lhichibima’an'a,
chay antu xamat'i ka xtaknikana' ali ju katalakch'apaya' ani k'ata.

Lhila'atujun. Ju 'Ay Ukxtin ka xt'a'a’ ju tats'o'ni lhamap'a'sin ka xt'a'a’ ju Lhinajun, chay
ka ts'okalh la ixchibinti'an chux lakla'acha'an chay ka Ihinonkana' ni kamak'atsanankalh.

Lhila'atsajin.- Ju ix Ihi macha'xaakan ju Lhinajun, ma kalhakapu'ankana' tas najuntach
ju 'Ay Lhamap'a'sin chay ju 'Ay Alhiki Lhamap'a'sin ixlakata ju ani La’acha’an, chay
Ihakapu’ankanta tachu ta najun lak alhiki ju ani taulan lhamap'a'sin.

Ju ‘Ay La’acha’an México, laka p’'uxamnajatsi bilchan ju malhkuyu’ septiembre ju 2024.-
Chalhkatna’ Gerardo Fernandez Norofa, xa Puxku, Lakatayana’ Ifigenia Martha Martinez
y Hernandez, xa Puxku Puskat.-Ch’alhkatna’ Verénica Noemi Camino Farjat, La’ts’o’un.-
Lakatayana’ Nayeli Arlen Fernandez Cruz, La'ts’o’nu’. Talhwe’ta’a’ut.”

Ju xa tabasalh tach najunta ju Pupitsi Lhip’'ulhnaj laka xa taput’e’en Lhamap’a’sin
t'at’ip’uxamanajatsiju ix nabin ‘Aya Alhiki ix nabin ju ix nichux La’acha’an, chay ka
malhtanikalh chay ka la’'ts’inlhi’ankalh, ik xt'a’a ju Taulan Chibinti ju ix ‘Aya Cha’a’ ‘Aya
Ukxtin laka p’'uxamakau bilchan malhkuyu’ Septiembre laka k’ata ju 2024.- Andrés Manuel
Lépez Obrador.- Talhwe'ta’a’ut. ‘Aya La’'ts’o’nu’ laka Pamap’a’sin, Luisa Maria Alcalde
Lujan.- Talhwe’ta’a’ut.



